
GRANT CYFALAF 
Canllawiau ar gyfer Ymgeiswyr 
GRANTIAU CYFALAF (NWWOP) PARTNERIAETH AWYR AGORED GOGLEDD ORLLEWIN CYMRU: CANLLAWIAU AR GYFER YMGEISWYR
1.0
RHAGYMADRODD
1.1
Caiff Grant Cyfalaf Partneriaeth Awyr Agored Gogledd Orllewin Cymru ei gyllido gan Gyngor Chwaraeon  Cymru a’r Loteri Genedlaethol. Rhydd y canllawiau hyn gyngor ynghylch sut i gwblhau’r ffurflen gais ac yn egluro’r meini prawf a ddefnyddiwn ar gyfer asesu ceisiadau.
1.2
Mae Grant Partneriaeth Awyr Agored Gogledd Orllewin Cymru yn cefnogi prosiectau a fydd yn cynyddu ymgyfraniad ymhlith pobl leol mewn gweithgareddau awyr agored ac yn gwella adnoddau clybiau awyr agored lleol yng Ngogledd Orllewin Cymru (Ynys Môn, Conwy a Gwynedd).

Dylai ceisiadau ar gyfer cyllido fod yn unig ar gyfer prosiectau sy’n creu cyfleoedd newydd, ychwanegol neu well ar gyfer cymryd rhan mewn gweithgareddau yn yr awyr agored. 
2.0
PWY ALL YMGEISIO ?
2.1
Clybiau awyr agored newydd wedi eu sefydlu o dan arweiniad a chefnogaeth Partneriaeth Awyr Agored Gogledd Orllewin Cymru.
2.2
Clybiau awyr agored sydd wedi hen sefydlu ac yn gweithio ar hyn o bryd gyda Phartneriaeth Awyr Agored Gogledd Orllewin Cymru i wella eu cyfleusterau (h.y. wrthi’n sefydlu adran iau newydd ar gyfer y clwb neu greu cysylltiadau newydd â sefydliadau addysg lleol a grwpiau cymunedol).  
4.0
BETH ELLIR EI ARIANNU?
4.1
Prynu eitemau o offer chwaraeon awyr agored newydd neu ychwanegol yn costio rhwng £1000 a £5000.00  Mae offer chwaraeon cymwys yn offer nad yw’n eiddo personol a gaiff ei ddefnyddio’n uniongyrchol ar gyfer cymryd rhan mewn chwaraeon neu hyfforddiant ar gyfer chwaraeon, neu’r ddau. 
4.2
Uchafswm y grant ar gyfer unrhyw gais gan glybiau Partneriaeth Awyr Agored Gogledd Orllewin Cymru yw £5,000 neu £2500 ar gyfer y clybiau presennol sy’n gweithio gyda’r Bartneriaeth ar hyn o bryd. Gellir dyfarnu grantiau o hyd at 100% a bydd y Bartneriaeth Awyr Agored yn ffafrio clybiau sy’n gallu cyfrannu tuag at y cais.  
5.0
BETH NA ELLIR EI ARIANNU?
Nid yw prosiectau, neu elfennau penodol o fewn prosiectau yn gymwys os: 
5.1
Nad yw’r gamp yn cael ei hystyried yn ‘Gamp neu’n Weithgaredd Awyr Agored’  (see end of guidelines).
5.2
Nad yw’r prosiect wedi ei leoli yng Ngogledd Orllewin Cymru nac er lles trigolion Gogledd Orllewin Cymru. 
5.3
Mae’r prosiect yn cynnwys cynnal, adnewyddu neu drwsio offer sy’n bodoli eisoes. 

5.4
Mae’r prosiect eisoes wedi dechrau. 

5.5
Mae’r prosiect yn cynnwys costau cyfredol. 

5.6
Mae’r prosiect ar gyfer prynu offer personol. 
6.0
WRTH ASESU CEISIADAU, AM BETH YDYM YN EDRYCH?  
Wrth asesu ceisiadau am grantiau, byddwn yn ystyried prun: 
6.1 
A fydd manteision sylweddol o ran chwaraeon yn deillio o’ch prosiect. 

6.2 
Bod angen eglur i gael y prosiect o ran chwaraeon. 

6.3 
Eich bod yn sefydliad a gaiff ei redeg yn iawn.  


6.4 
Bod y prosiect yn briodol o ran cwmpas a chynnwys. 

6.5 
Y gellir sicrhau’r budd a argymhellir. 
6.6 
Bod costau a lefel y grant yr ymgeisir amdano yn realistig ac yn werth da am arian.  

6.7
Bod angen ariannol amlwg. 
7.0
PRYD DYLECH YMGEISIO?  
7.1    Byddwn yn ystyried ceisiadau ar 6ed Rhagfyr 2007, 14eg Chwefror,  17eg Gorffennaf  a’r 18fed Medi 2008. Er mwyn rhoi amser inni asesu ac ateb unrhyw ymholiadau, rydym yn argymell eich bod yn ymgeisio o leiaf fis cyn y bwriedir dechrau’r prosiect.
8.0
EICH CYNORTHWYO I GWBLHAU EICH FFURFLEN 
8.1
O ofyn, bydd eich Swyddog Datblygu Gweithgareddau Awyr Agored yn anfon ffurflen gais atoch wedi ei hargraffu yn y Gymraeg neu’r Saesneg, rhestrir manylion cyswllt ar ddiwedd y ffurflen hon.
8.2
 Os hoffech gael cymorth i lenwi’r ffurflen, cysylltwch â’ch Swyddog Datblygu Gweithhareddau Awyr Agored a fydd yn gallu mynd trwy’r ffurflen gyda chi. Nodwch, fodd bynnag, bod yn rhaid i’ch clwb gwblhau’r ffurflen.  
8.3
Mae’r ffurflen gais yn hunan-eglurhaol a dylai eich cynorthwyo i bledio’ch achos dros y prosiect. Dylid cynnwys yr holl ffeithiau perthnasol sy’n hyrwyddo eich prosiect orau ac egluro pam eich bod angen y grant.
8.4
Byddwch yn gryno wrth amlinellu eich amcanion. Dylai targedau fod yn realistig, ac yn anad dim, yn gyraeddadwy o fewn yr adnoddau sydd gennych.
9.0
COSTAU A CHYLLIDO’R PROSIECT 
9.1
Dylai eich prosiect gael ei gostio’n realistig. Fel arfer, dylech anfon tri dyfynbris manwl. Gallai costau gormodol olygu gwrthodiad. Gallai costau wedi eu tangyfrifo arwain at nad yw’r prosiect yn gallu parhau gan na allwn gynyddu eich grant ar ôl iddo gael ei ddyfarnu.
9.3
Am y rhesymau canlynol, efallai y byddwn yn penderfynu dyfarnu llai na’r swm y gofynnir amdano:
· Ein bod wedi canfod elfennau anghymwys o fewn costau’r prosiect cyfan 
· Teimlwn bod costau’r prosiect yn annerbyniol o uchel ac nad ydynt yn rhoi gwerth am arian o’i gymharu â’r manteision 
· Rydym yn barnu y dylai’r ymgeisydd roi mwy o arian i mewn neu godi mwy o incwm oddi ar y rhai sy’n cymryd rhan.
10.0
DOGFENNAU CEFNOGOL 

10.1
Mae’n hanfodol eich bod yn amgáu’r dogfennau cefnogol angenrheidiol gyda’ch ffurflen gais wrth ei hanfon. Os nad ydych yn cynnwys y dogfennau, bydd eich cais yn hwyr ac efallai y caiff ei wrthod. Mae Dogfennau Cefnogol yn cynnwys 2 gopi o ddyfynbrisiau am eitemau a brynwyd,  copi o’ch cyfansoddiad a Chopi o gyfrifon blynyddol eich 2 flynedd ddiwethaf   (os ydych yn glwb newydd dan flwydd oed bydd eich cyfriflen banc diweddaraf yn ddigonol).                               
11.0
BETH SY’N DIGWYDD NESAF?

11.1
Byddwn yn eich hysbysu o’r canlyniad yn ysgrifenedig o fewn 10 diwrnod gwaith o’r cyfarfod i benderfynu. Bydd y llythyr yn rhoi’r penderfyniad, rhesymau eglur dros unrhyw wrthodiad neu gyfarwyddiadau ynghylch yr hyn fydd yn digwydd nesaf. 
